
Макалада ЖОЖдогу окуу-таанып-билүү процесси 

окутуучунун, студенттин ишмердүүлүгүн калыптандыруу, 

типтүү программалардын базасында окуу процессине дал 

келген жумушчу программаларды түзүү; фундаменталдык 

лингвистикалык билим берүү, окуу-таанып-билүүчүлүк бил-

гичтиктерди өнүктүрүү, анын ичине тилге лингвистика-

лык анализ жүргүзүү да кирет; таанып-билүү ишмердүү-

лүгүн стимулдаштыруу жөнүндө сөз болот. Мамлекеттик 

тилибизди деңгээлдер боюнча үйрөтүү-биздин мамлекет-

тик парзыбыз. Ал эми Кыргызстанда жашаган, иштеген 

ар бир улуттун өкүлдөрүнүн да мамлекеттик тилди та-

лаптагыдай үйрөнүүсү – алардын атуулдук парызын анык-

тайт.   Коммуникативдик мамиле окутуу процесси билим 

алуучуга багытталгандыгын ырастайт. Ошондуктан оку-

туучунун милдети окуу процессин уюштуруучу катары – 

окуу аудиториясында коммуникативдик тапшырмаларды 

аткаруу жана коммуникацияга багыттаган атмосфераны 

түзүү болуп саналат. Ушу сыяктуу маселелер тууралуу бул 

макалада кеңири сөз болот. 

Негизги сөздөр: окуу процесси, таанып-билүү, кеп иш-

мердүүлүгү, лингвистика, метод, техника, билгичтик, көн-

дүм, коммуникация. 

В данной статье рассматривается формирование 

деятельностного подхода студентов и научно-учебный 

процесс в высших учебных заведениях, также составление 

рабочих программ, соответствующих стандартам типо-

вых программ лингвистического образования, развитие на-

выков научно-учебной деятельности, которые стимули-

руют работу студентов. Обучение и развитие государ-

ственного языка по уровням – это наш отечественный 

долг. Представители разных национальностей прожива-

ющих в Кыргызстане имеют гражданское право выучить 

язык на соответствующем языковом уровне для учебы и 

работы.  Коммуникативный подход к процессу обучения, 

который подтверждает получение знаний по языковым 

уровням соответствует языковым нормам. Таким обра-

зом, обязанность педагога как организатора педагогиче-

ского процесса это – обучение, которое сосредоточено на 

коммуникативных задачах и атмосфере языкового обще-

ния. Вышеуказанные вопросы будут обсуждаться в данной 

статье. 

Ключевые слова:  учебный процесс, научно-позна-

вательная деятельность, речевая деятельность, лингвис-

тика, метод, техника, навык, знание, коммуникация. 

This article discusses the formation of the students' acti-

vity approach and the scientific and educational process in 

higher educational institutions, as well as the compilation of 

work programs that meet the standards of standard programs of 

linguistic education, the development of the skills of scientific 

and educational activities that stimulate the work of students. 

Teaching and developing the state language by levels is our 

national duty. Representatives of different nationalities living in 

Kyrgyzstan have the civil right to learn a language at the appro-

priate language level for study and work. A communicative ap-

proach to the learning process, which confirms the acquisition 

of knowledge at the language levels corresponds to the language 

standards. Thus, the duty of the teacher as the organizer of the 

pedagogical process is training, which focuses on communica-

tive tasks and the atmosphere of language communication. The 

above issues will be discussed in this article. 

Key words: educational process, scientific and cognitive 

activity, speech activity, linguistics, method, technique, skill, 

knowledge, communication. 

ЖОЖдогу окуу-таанып-билүү процесси окутуу-

чунун, студенттин ишмердүүлүгүн калыптандырат. 

Окутуучунун уюштуруучулук-мазмундук ишмердүү-

лүгүнүн лингвистикалык дисциплиналарынын  ком-

поненттери болуп төмөнкүлөр саналат:  

 Типтүү программалардын базасында окуу процес-

сине дал келген жумушчу программаларды түзүү;  

 Студенттерге фундаменталдык лингвистикалык 

билим берүү, окуу-таанып-билүүчүлүк билгичтик-

терди өнүктүрүү, анын ичине тилге лингвистика-

лык анализ жүргүзүү да кирет;  

 Студенттердин таанып-билүү ишмердүүлүгүн 

стимулдаштыруу; 

 Студенттердин ишмердүүлүгүн текшерүү, кон-

тролдоо; 

 Студенттердин өз алдынча иштерин, окуу иш-

мердүүлүктөрүн, алынган жыйынтыктарды анализ-

дөө. 

  Студенттердин окуу ишмердүүлүгүнүн мак-

саты – келечектеги ийгиликтүү мугалим болуу үчүн 

базистик билимдерге ээ болуу.  

 Студенттердин окуу ишмердүүлүгүн төмөнкү-

лөр түзөт: 

Угуу, андоо, окууга байланышкан маалыматтар-

ды өздөштүрүү, лекция, семинардык сабак, практика-

лык сабактардагы алган билимдерди синирүү; 

 Уккан жана окугандарын конспектилөө; 

Лингвистикалык маселелерди чечүү, көнүгүү, 

лабороториялык иштерди аткаруу;  

Методология – бул жалпысынан алынган педаго-

гикалык тажрыйба (буга дагы теоретикалык жактан 

негиздөөлөр жана ага тийиштүү изилдөөлөр кирет). 

«Кантип окутуу керек» деген ой жүгүртүүлөрдүн баа-

ры тең методологиялык маселелер болуп табылат. 

Мамиле кылуу – тилдин жана окутуунун табият-

тары тууралуу теориялык позициялар жана көз ка-

раштар. 

Метод - лингвистикалык максаттарга жетиш 

үчүн колдонулган класста аткарылчу иштердин толук 

мүнөздөмөлөрүнүн жалпы тутуму. Методдор, бир жа-

гынан, окутуучу менен студенттердин ролуна, алар-

дын жүрүм-турумуна тийиштүү болсо, экинчи жагы-

нан алар лингвистикалык, тематика-мазмундук мак-

саттардын, алардын иреттелишинин, окутуу материа-

лынын өзгөчөлүктөрүнө тийиштүү. Методдор түркүн 

аудиторияда жана түркүн кырдаалдарда колдонуу 

үчүн ойлоп чыгарылган нерсе катары кабыл алынат 

[2].  

Техника - сабактын максатына жетиш үчүн кол-

донулган көнүгүүлөрдүн, иш-аракеттердин, маселе-

лердин ар кандай түрлөрү. 

Мамиле кылуунун же методдун окуу програм-

масына байланыштуу колдонулушу тарыхый кыр-

даалдарга жараша негизделген. Окуу программасы 

окуучу өздөштүрө турган нерселердин тизмеси бо-

луп, ошол тизме өздөштүрүлчү ыраатында, жалпы 

окутуу курсун жана анын материалдарын түзүүгө ар-

налган нерсе болгон [3].  

«Кырдаалдык мамиле кылууда» көпчүлүк учур-

да эки жактуу программа колдонулат. Анда окутууга 

тандалган ар кандай кырдаалдар (мисалы, почтада, 

ресторанда, автобуста, доктурдун кабинетинде ж.б.), 

бул кырдаалдарды тейлей турган айрым грамматика-

лык структуралар сөздүк менен бирге берилет. 

 Мамлекеттик тилибизди деңгээлдер боюнча үй-

рөтүү - биздин мамлекеттик парзыбыз. Тилибизди кө-

төрүү - мамлекетибиздин, улутубуздун кадыр-бар-

кын, аброюн көтөрүү менен бирдей экендигин жет-

кире ойлонсок, анда биз улутубуздун жана мамлеке-

тибиздин алдында чоң жоопкерчилигибизди сезген 

болобуз. Ал эми Кыргызстанда жашаган, иштеген ар 

бир улуттун өкүлдөрүнүн да мамлекеттик тилди та-

лаптагыдай үйрөнүүсү – алардын атуулдук парызын 

аныктайт. 

Кыргыз тилин экинчи тил катары үйрөтүүнүн 

деңгээлдик системасын, анын негизги талаптарын 

аныктап чыгууга киришүү  кыргыз тилинен сабак 

берген окутуучуларды ойлонткон маселелердин бири 

болуп саналат [1]. 

Азыркы учурда илимдин усулдук мазмуну 

өзгөрүп, илимий изилдөө жолдору бир кыйла жаңы-

ланды. Мындай өзгөрүүлөр илимдин бардык баскыч-

тарында окутуунун өндүрүштүк натыйжалуулугун 

көрсөтүү менен окумуштуулардын изилдөө обьек-

тисин ачык айкын көрсөтөт.  

Билим берүүнүн инновациялык усулдары ката-

ры: тесттик тапшырмаларды аткартуу,  заманбап ин-

терактивдүү окутуу, сынчыл ойломду өстүрүү про-

граммасынын стратегиясы жана ушул сыяктуулар  

тажрыйба жүзүндө өткөрүлүп жатат. Мисал келти-

рилген окутуунун технологиялары  тил үйрөнүүчү-

лөрдүн чыгармачыл жана интелектуалдык мүмкүнчү-

лүктөрүн ачуу аркылуу аларды өзүн-өзү өнүктүрүү, 

ой жүгүртүүсүн өстүрүү, түрдүү жөндөмдүүлүктөрүн 

калыптандыруу максаттарын көздөп, окутуу техноло-

гиясынын мазмунун пландаштыруусун өзгөртөт. 

Алардын ичинен сынчыл ойломду өнүктүрүү про-

граммасынын стратегиялык  ыкмалары активдүү кол-

донулуп, окутуучу менен студенттин ишмердүүлүгү-

нүн, мамилелеринин стилин жаңылануусуна шарт 

түздү. "Сынчыл ойломду өстүрө турган окуу жана жа-

зуу” программасы менен иштөөдө окутуучунун же-

тиштүү методикалык компетенттүүлүгү жана ээ бо-

луучу натыйжаны, артыкчылыкты билүүсү зарылды-

гы чыгат. 

Ал эми студенттерде төмөндөгүдөй сапаттардын 

калыптанышы үчүн колдонулат:  

1. топ ичинде биргелешкен үзүрлүү иш-аракет-

тик жөндөмдүүлүгү.  

2. маалымат булактары менен иштөөдөгү так-

тык, тыкандык.  

Өз ою менен тигил же бул фактыны түшүндүрө 

албаган, же акыл эске, логикага илимий көз карашка 

карама-каршы келген учурда андан баш тартууга 

болот. Мындай дидактикалык, психологиялык мый-

зам-ченемдүүлүктөр студенттин коммуникативдик 

ишмердүүлүгүн өстүрүүгө абдан ылайык кептин оку-

туу стратегиясын түзөт. Өзгөчө кыргыз тил сабак-

тарында тилдик жана коммуникативдик билгичтик-

тердин муктаждыгын, ойлонусун, түшүнүү менен 

колдоно билүүсүн камсыз кылуу жана кептик машы-

гуууларга ээ болуу жана башка анын негизги талап-

тары катары кабыл алынат. Ошондой эле студент-

тердин коммуникативдик ишмердүүлүгү дискус-

сиялык жана диспуттук мүнөздө болуп, сөз байлыгын 

арттырууга стратегиялык стимул түзөт. Муну оку-

туунун жаңы технологиясы боюнча иштелген методи-

калык эмгектерде мындайча белгилейт. “Билим пай-

далуу болуп, концептуалдуу түрүндө өздөштүрүл-

гөндө гана баа болот”.  Демек, жогоруда айтылган үл-

гүлүү деңгээлдер демонстрациялоо менен угуу, окуу 

сүйлөө, жазуу ишмердүүлүктөрдүн үлгүлөрү актив-

дүү өздөштүрүлөт. Бул методдордун, моделдердин 

колдонулушу менен салт болуп калган калыбына кел-

тирүү аркылуу билим алуудан же башкалардын идея-

сын өздөштүрүүдөн арылып, изденүү, эмгектенүү 

менен ой-жүгүртүп өз алдынча түшүнүүгө жетишет.  

Ал эми мындай үлгүдөгү сабактын структура-

лары: чакыруу, түшүнүү, жана ой жүгүртүү этаптары 

менен ажыратылат да, ар бир этапта аткарылган ком-

муникативдик ишмердүүлүктүн натыйжасы чыга-

рылат. 

Коммуникативдик окутуунун методикасынын 

максаттарын аныктоодо аз дегенде, эки тарап аракет-

тешет, мында бир жак бир позицияга, экинчи жак ти-

гил же образ аркылуу өнүктүрөт жана таасир тийги-

зет.  

Турмуштук реалдуу жагдайларды талкуулоо би-

лим алуучуларды кызыктырат жана өз идеялары 

менен бөлүшүүгө түрткү болот. Окутуучу аларды 

тилдик тапшырмаларды аткарууга багыт берет. Тилди 

коммуникативдик багытта окутууда негизги орунду 

оюндук жагдайлар, учурлар, каталарды табуу лекси-

калык запасты өнүктүрүүгө мүмкүнчүлүк берет жана 

аналитикалык ой жүгүртүүгө үйрөтөт. Окутуучу по-

зициясы оюнду өткөрүү жана оюндун бөлүктөрүн 

даярдоодо эң маанилүү болот.  

Коммуникативдик мамиле окутуу процесси би-

лим алуучуга багытталгандыгын айгинелейт. Ошон-

дуктан окутуучунун милдети окуу процессин уюшту-

руучу катары – окуу аудиториясында коммуникатив-

дик тапшырмаларды аткаруу жана коммуникацияга 

багыттаган атмосфераны түзүү болуп саналат.  

